
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq
matumuuna saqqummiuppara:

Meeqqgat atuarfianni alloriarfinni  tamani atuartut akornanni kinguaassiutitigut
piumassusegarnerup ganoq issusianut, kinguaassiutitigut nappaatinut, kissaatiginngisamik
naartulertarnernut, Killiliisarnissaannut Kkiisalu timikkut digitalitigullu innimiilliuutinut
ilisimasanut tunngatillugu Naalakkersuisut misissuinissamik suliagagqullugit Inatsisartut
aalajangiiffigisassaatut siunnersuut. Misissuinermit inernerit 1. januar 2022 nallertinnagu
saqqummiunneqassapput.

(Inatsisartunut ilaasortaq Stine Egede, Inuit Atagatigiit)

Tunngavilersuut:

2018-imi niviarsiaqgat 68-it nukappiaqgallu 13-it inuusuttuaraallutik angajogaanngorput®. Ukiumilu
tassanittaaq  14-iniit  19-inut  ukiulinni  naartulernerit  Kissaatigineganngitsut  170-iupput.
Taamatuttaaq 2018-imi 13-iniit 19-inut ukiulinni syfilisertut 25-t, gonorertut 284-it kiisalu
klamydiartut ~ 1001-it  paasinegarput’.  Tamakkununngalu  pegatigitillugu  meerarpassuit
inuusuttuararpassuillu timikkut digitalitigullu innimiilliorfiginegartarput.

Inuusuttuaraanermi nalaatassarpassuusarput. Hormunit aallaamasarput, misigissutsillu nutaat timillu
allanngoriartorneri misigisassaasarput. Meeqgat inuusuttullu ilisimasaqarluarlutik
inersimasuunermut  ikaarsaarnissaannut  ganorlu  imminnut allanillu  paarsisinnaanerinut
ilitsersuutissallutigit inuiagatigiittut pisussaaffeqarpugut. Qulaani Kisitsisit sagqummiunneqartut
eqqarsaatigalugit, meeqganullu inuussuttuagganullu timikkut inuillu attavegagatigiittarfiisigut
innimiilliortarnerit ilisimallutigit taamatut pisussaaffeqarnerput ilumut eqquutsinneripput
immitsinnut aperisariagarpugut.

UP2017-imi  mattaangasunik  assilisat ~ videoliallu  ingerlateqginnegaratarsinnaanerannut
tunngasutigut  siunnersuut  Inatsisartuni  ogallisigaarput.  Tassanilu ~ mmes-itigut  inuillu
attaveqaqatigiittarfiisigut mattaangasunik assilisat videoliallu ingerlateqginnegaratarsinnaanerannut
tunngasunik Meeqgat atuarfianni angajullerni atuartitsinerup ilaatut paasissutissiisarnissap
qulakkeernegarnissaanik Naalakkersuisut pisussaaffilernegarput®. Tamanna pillugu inatsisitigut
allannguisoqartariagarsimanngilag. Taamaattorli Naalakkersuisut kinguaassiutitigut
atornerluisarneq akiorniarlugu periusissiaanni Killiliisa 2018-2022-mi* allassimavoq siunissaq
eqgarsaatigalugu iliuuseriumaakkani meeqgat atuarfianni atuartunut angajullernut digitalitigut
innimiilliortarnerit pillugit paasissutissiinissat atuartitsinissallu ingerlannegarsinnaassasut.

Kalaallit meerartaasa inuusuttaasalu kinguaassiutitigut piumassuseqgarnerup  peqgissumik
atorneqgarnissaanut Killissanillu gaangiisoqartillugu ilisimasaat naammappat? Kissaatiginngisamik
naartulerusunngikkaanni ganoq illersornissaq pillugu kinguaassiutitigullu nappaatinut tunngasutigut
meerartagut inuusuttagullu naammattumik ogaluttuuttarsimanerpagut? Meeqgallu inuussuttullu
killissamikkut  qaangiiffiginegartut  innimiilliorfiginegartullu  tusartuartillutigit  imaluunniit
ajornerpaamik  pisogartillugu  kinguaassiutitigut  atornerlunneqartillugit  akisussaaffivut
ilisimaarilluarnerpagut?

Atagu meerartatta atuartut kinguaassiutitigut piumassusegarnerup peqqissumik atornegarnissaanut
killissanillu gaangiisarnernut tunngasutigut ilisimasaat paasiniartigit. Taamaasilluta Kkinguaariit
ingerlaarneranni inersimasunngorumaartussat kinguaassiutitigut piumassuseqarnerup peqgissumik
atornegarnissaanut ilisimasagarlutik inuunissaannut, taamatullu namminneq killissaminnik allallu
killissaannik atagginninnissaannut sutigut iliuuseqgarsinnaanerluta paasissavarput.

Misissuinissag MIO, Meeqgat Illersuisuat aamma Kalaallit Nunaanni Danmarkimilu UNICEF
pegatigalugit  nassuiarneqgarsinnaavoq.  Misissuinermi  akissuteqartut —amerlanerpaajunissaat
qulakkeerniarlugu atuarfinni immersugassanik apeqqutegarnikkut pisinnaasoq takorloorpara.
Taamatut periuseqgarnissaq Naalakkersuisut toggassappassuk UNICEF Danmarkimiit meeqqat
atuarfianni atuartunut immersuisitsillutik misissuinermit misilittagaat
isumassarsiorfiginegarsinnaapput®.

Taamatut ogaasegarlunga ogallilluarnissassinnik kissaappassi, neriullungalu siunnersuutiga
Inatsisartunit ilassilluarneqarumaartoq.

Pisortanut aningaasatigut allaffissornikkullu kingunerisassai:

Misissuisitsinissami  inernerillu  misissoqqgissaarnissaanni  atorfilitap A/C-ip  ukiut 1-1%
missaanniittut atussavai, tassa 500.000 — 750.000 kr. nalingannut. Tassani ilaapput immersugassat
ilusilersorneri, nassiussuunneri kiisalu paasissutissat allattorneri il.il.

Namminersortunut aningaasatigut allaffissornikkullu kingunissai:
Soganngilaq

Innutaasunut aningaasatigut allaffissornikkullu kingunissai:
Soganngilaq

